
Shri Sarada Navakam

શ્રીસારદાનવકમ્

સર્વ સૌભાગ્ય-સન્દોહે બ્રહ્માનન્દ-પયસ્વિનિ ।
રામકૃષ્ણાર્ચિતે   શુદ્ધે સારદે ત્વાં નમામ્યહમ્॥ ૧॥
વિવેકાનન્દસન્ધ્યેયાં ક્ષમારૂપાં તપસ્વિનીમ્ ।
સારદાં દિવ્યભૂષાં ત્વાં નારાયણિ સ્મરામ્યહમ્॥ ૨॥
માહેશિ મહદારાધ્યે ચિત્પ્રેમાનન્દસમ્પ્રદે ।
સારદે જગતામાદ્યે નારાયણિ નમોઽસ્તુતે॥ ૩॥
મહાપુરુષસંસેવ્યે હંસેશ્વરિ સુમઙ્ગલે  ।
શિવાનન્દપ્રદે માતઃ સારદે ત્વામહં ભજે॥ ૪॥
સારદાનન્દસમ્પૂજ્યે વરેણ્યે સારદાયિકે ।
પ્રસન્નવદનામ્ભોજે સારદે ત્વાં નતોઽસ્મ્યહમ્॥ ૫॥
વિમલે કમલે સીતે શારદે સારદે શિવે ।
કલિકલ્મષપાપઘ્ને કાત્યાયનિ નમોઽસ્તુતે॥ ૬॥
યતિસઙ્ઘસમારાધ્યે  યતિસઙ્ઘ -સુહાસિનિ ।
તત્સઙ્ઘત્રાણદાત્રી  ત્વં સારદે ત્વાં નતા વયમ્॥ ૭॥
સારદે વરદે માતર્બ્રહ્મશક્તિ સનાતનિ ।
નિષ્કલઙ્ક-સુચરિત્રં ભક્તિમન્તં કુરુષ્વ મામ્॥ ૮॥
સર્વોત્કૃષ્ટ-ગુણાધારે ગુણાઢ્યે સર્વસાધિકે ।
શરણ્યે સારદે દુર્ગે નારાયણિ નમોઽસ્તુતે॥ ૯॥
(જય) નારાયણિ નમોઽસ્તુ તે, નારાયણિ નમોઽસ્તુ તે ।
નારાયણિ નમોઽસ્તુ તે, નારાયણિ નમોઽસ્તુ તે॥
ઇતિ શ્રીસારદાનવકં સમ્પૂર્ણમ્ ।

